
Nd. 156. Frumvarp til laga [91. mál]
um breyting á lögum nr. 66 27. júní 1921, um fasteignaskatt.

Frá fjárhagsnefnd.

1. gr.
2. málsgr. 3. greinar laganna orðist svo:
Hús eða lóð, sem eigi er 5000 króna virði að fasteignamati, eru undanþegin

skatti, og telst skatturinn aðeins af heilum þúsundum, en því, sem umfram er,
skal sleppt. Af skattskyldri fasteign skal þó greiða minnst 10 krónur á ári. Hið sama
er um ítök og hlunnindi.

2. gr.
Ákvæði laga þessara koma fyrst til framkvæmda við innheimtu fasteignaskatts

á manntalsþingum 1951.

Greinargerð.
Frv. þetta er flutt samkvæmt beiðni fjármálaráðuneytisins, og fylgdu því svo

hlj óðandi athugasemdir:
"Samkvæmt núgildandi fasteignamatslögum er lægsta eining fasteignaskatts

kr. 0.15 og kr. 0.30, og er auðvitað langt frú því, að innheimta svo Iágs gjalds svari
kostnaði. Þótt einingin yrði tífölduð, hækkuð í kr. 1.50 og kr. 3.00, er hún of lág,
vegna þess að of mikill hluti hennar eyðist í kostnað við innheimtu hennar. því
er lagt til, að fasteignaskattur sé ekki innheimtur af fasteign, sem er lægra metin
en 5000 krónur, og að greiddar séu minnst 10 krónur af fasteign, sem á annað borð
er skattskyld.

Allmargar fasteignir féllu með þessu móti undan f'asteignaskntti, en saman-
lagður skattur af þeim yrði svo lág fjárhæð, af 1000 fasteignum sennilega ekki yfir
5000 krónur, að fé það, sem sparaði st við að þurfa hvorki að leggja hann á né
innheimta, mundi fara langt til að vinna upp hækkun skattsins. Nokkur hækkun á
skattinum kæmi á móti lækkuninni við það, að lægsta gjald yrði ákveðið kr. 10.00."


